
1. Obxectivos da experimentacion.

Dos moitos motivos polos que estou interesado en participar nesta experiencia, o mais
importante € que creo que pode supofier o empurron definitivo cara un cambio
metodoloxico que se revela mais necesario que nunca.

Ano tras ano vemos como unha boa parte do alumado amosa un total desinterese pola
materia, e en xeral polos estudos, e como ese desinterese provoca situacions moi tensas
nas clases. Neste escenario este alumnado aburrese e tenta pasar o tempo distraéndose
como pode, as mais das veces interrompendo as clases ou molestando os demais. A isto
sumaselle a falta de disciplina e as veces de respecto cara os demais, 0 que provoca
conflitividade ou cando menos perturbaciéns da marcha normal da clase.

Por iso seria interesante enganchar dalgunha maneira a boa parte deste alumnado,
facéndolle mais atractivo o aprendizaxe da materia, aumentando a sua motivacion e
propiciando unha actitude mais positiva cara ao estudo. A utilizacion dun material
interactivo e novidoso xunto cun bo desefio de actividades e un seguimento axeitado do
profesorado pode favorecer a autonomia do alumnado e o aprendizaxe colaborativo.

A utilizacién das escenas de Descartes xunto con fichas de traballo preparadas
convenientemente e unha dinamica de clase diferente suporan un cambio no modelo
didactico empregado e na practica docente habitual.

Neste modelo, baseado na experimentacion cos materiais e actividades propostas, o
alumnado seria o suxeito principal do proceso de aprendizaxe e procurariase un
aprendizaxe significativo mediante a deducién, a elaboracion e a expresién do propio
coflecemento e a sua comunicacion.

Ademais tamén se facilita a atencion aos diferentes modos e ritmos de aprendizaxe do
alumnado propofiendo diferentes itinerarios segundo as capacidades de cada quen.
2. Contidos matematicos

A experiencia vaise realizar cun grupo de 3° e ESO polo que os temas que se van a tratar
vefien determinados pola programacién do curso.

Unidades 1 e 2: Numeros e a sua utilidade | e Il. Na que a utilizacion do Descartes pode
axudar a mellor comprensidon de conceptos como o de fraccion, operacions con fraccions,
representacions de numeros na recta real, etc.

Unidade 3, Progresions, mediante as escenas de Descartes poderase presentar dun xeito
interactivo, atractivo e dinamico os conceptos relacionados co tema.

3. Alumnado

O grupo elixido e 3° C de ESO. Formado por 19 alumnos e alumnas e un grupo moi
heteroxéneo, polo que a metodoloxia pode axudar a atender aos diferentes niveis da
clase.

Por outra banda, son o titor deste curso polo que terei unha relacién especial con eles. Se
fose necesario poderia empregar algunha das horas de titoria para realizar un



seguimento da experiencia recollendo a opinion do alumnado, as suas impresions e
as cousas que se poderian mellorar ou cambiar.

4. Temporalizacién
A experimentacién levarase a cabo durante os mes de outubro e novembro.

Na ultima semana de setembro farase unha proba inicial para cofiecer a situacién ed
partida do alumnado e repasaranse 0s numeros enteiros, operacions, propiedades e
xerarquia das operacions.

Na primeira semana de outubro comezarase a traballar na aula de informatica coa
metodoloxia que se vai experimentar.

Traballaremos deste xeito ata finalizar novembro onde remataremos coa unidade de
progresions.

Nestes dous meses irase alternando as explicacions no encerado e o traballo no
caderno, procurando que sexan as menos posibles, con traballo individual ou en
grupos con actividades baseadas en escenas ou unidades didacticas feitas con
Descartes.

